
Tislima lil Toni,

Dr John Baptist Gauci

Min jafni jaf 1li 1-Ghaqda
Muzikali Imperial hi ghalija t-
tieni familja. Hemm kbirt tista’
tghid minn meta kelli seba’
snin, hemm tghallimt il-ftit
muzika li naf u minn hemm
gbadt il-gibda lejn ix-xoghol
volontarju. Hu ghalhekk li kull
meta jonqos xi hadd minn din
il-familja, b’'mod specjali jekk
ikun mar jiltaga’ mal-Hallieq,
ma tistax ma thossx dik it-telfa,
dak il-vojt, li thalli dik il-
persuna li titbieghed mill-
Ghaqda darba ghal dejjem.
Imbaghad, meta dik il-persuna
tkun hdimt maghha fil-qrib

ghal diversi snin, kont tpoggi
bilgieghda maghha madwar 1-
istess mejda, u tkun gsamt
maghha l-esperjenzi diversi,
kemm sbieh u kemm koroh, 1i toffri 1-hajja ta’
so¢jeta bhal taghna, imbaghad dik it-telfa
thossha bil-wisq iktar.

Mill-festa tal-Vitorja tas-sena l-ohra, I-
Ghagda Muzikali Imperial tilfet tliet membri tal-
Kumitat Direttiv, tliet membri li kien ghadhom
iservu bis-shih u b’'mod attiv fl-Ghaqda li tant
habbew, tliet persuni 1li hallew vojt Kkbir
warajhom. Qed nirreferi ghal shabna Toni
Grech, Charlie Borg u Carmen Cini. Permezz ta’
dawn il-ftit linji xtaqt nagsam maghkom il-
garrejja xi esperjenzi tieghi personali li kelli
maghhom, u b’hekk nipprova nsellem I-
memorja taghhom kif jixirqilhom u mill-ahjar li
nista’ u li naf.

Toni sirt nafu sew pjuttost ricenti, meta xi
hames snin ilu hu u jien dhalna flimkien fil-
Kumitat Direttiv. Bniedem kwiet, kelma jgisha
sew gabel ma jghidha, dejjem meqjus f'ghemilu,
u qalbu tad-deheb. Maz-zmien sirt naf li Toni
kien involut sew fil-kazin minn qabel ma
twelidt jien u ghamel zmien idoqq il-klarinett
mal-Banda Imperial, allavolja jien ma lhaqtux.
Ghal xi snin kien sahansitra jaghti daqqa t'id fit-

Ritratt tal-Kumitat Direttiv ghas-snin 2018-2019.
Carmen Cini, Carmel Borg u Anthony Grech qeghdin fuq wara fl-
ewwel, it-tieni u I-hames post mix-xellug.

taghlim tal-muzika fil-kazin, dejjem mill-ahjar li
jista’. Imbaghad kien ragel tal-mestier, fuq ix-
xoghol tal-hadid ma tilghablux. Kien hadem
diversi armi tal-kazin fuq il-hadid, xoghol
mirqum u mill-isbah, wahda minnhom qieghda
tiddandan fuq il-bar tal-kazin. Qaluli wkoll li
kien hadem fl-istruttura tal-hadid tal-plancier
l-antik tal-banda. Nghidilkom is-sew, xi whud
mit-tfal ta’ Toni kont nafhom gabel ma kont naf
li huma t-tfal tieghu, imbaghad darba ltqajna
fwiehed mill-festini li kien ihobb jaghmel hu u
martu Censa fil-kazin ghall-okkazjoni tal-
anniversarju tat-tieg taghhom. Meta konna
niltagghu ghas-seduta, kien ikun ftit minuti
gabel u meta kont inlahhaq nasal kmieni jien
ukoll, kont nintefa’ ftit bilgieghda hdejh nghidu
kelma. Daqqa nagbduha fuq il-banda, daqqa fuq
l-ghelieqi li kellu u daqqa fuq mitt haga ohra.
Dejjem bil-kwiet u dejjem bil-kalma, 1-ghagla
ma kinitx habiba tieghu. Darba minnhom narah
gej fl-uffic¢ju tas-segretarju qabel ma bdejna s-
seduta b’borza tal-plastik u kaxxa fiha. Qalli
“Din ghalik”, u jien ghidtlu, “Biex gej Ton?”. Riha
tagsam ta’ frawli friska mill-ghalqa tieghu, u

nistqarr maghkom li ma bghattux lura biha!
Toni mar jiltaga’ mal-Mulej nhar id-29 ta’
Settembru 2019 fl-eta ta’ 87 sena.

Charlie ‘iz-zghir’, ghax kulhadd hekk kien
jafu, sirt nafu hafna snin ilu, ma niftakarx sew
meta. Dan l-ahhar kien rega’ dahal membru fil-
Kumitat Direttiv, ghax kellu iktar hin fuq idejh,
imma 1-hin li kien jiddedika lill-kazin gatt ma
naqas matul is-snin. Niftakru dejjem jaghti
dagqga tid fejn kien ikun hemm bzZonn,
m’hemmzx hin jew gurnata, i¢¢empillu u jara kif
jaghmel biex jigi girja jara kif jista’ jghin. Dejjem
bil-pass imghaggel, 1-ghazz ma kienx jaf fejn
joqghod, ragel biezel u habrieki, imma I-
affarijiet kien jaghmilhom sew u bil-galbu.
Imbaghad, xhin nillestu milli jkollna naghmlu,
inpoggu Dbilgieghda niehdu flixkun birra
flimkien. L-aqwa li x-xoghol ikun lest u jkun sar
tajjeb. Minn dejjem Kkelli I-
kurzita  ghalfejn  kienu
jghidulu ‘iz-zghir’, probabbli
kont wiehed mill-ftit li ma
kontx naf, imma qisni gatt
ma kelli I-kuragg nistaqgsih.
Sakemm darba gie d-diskors
u hadt ix-xoqgqa f'moxtha.
Sirt naf li meta kien ghadu

guvnott, fil-kazin  kien
hemm tliet membri attivi
sew li kien jisimhom

Charlie, u hu kien l-izghar
fosthom. Ghad li kiber fl-eta
xorta baqa’ z-zghir! Ftit
gabel il-Milied tas-sena I-
ohra kien fis-seba’ sema
ghax kien sejjer l-Ingilterra
fejn il-familja ta’ martu
Anne biex igatta’ 1-Milied

hemmhekk. Malli jigi lura u
jehaddu I-festi tal-Ewwel
tas-Sena, kellna diversi
progetti li ridna nkomplu
nahdmu fughom u ohrajn
biex nibdewhom. Imma ma
kellux ikun. Lanqas fhimt
sew x’kien ged jghidli meta
1-President tal-Ghaqda
cempilli kmieni 1-Hadd
filghodu u beda jghidli fuq
xi in¢ident fejn l-ajruport li
fih kien involut Charlie.
Bhal sajjetta  fil-bnazzi,
Charlie ghadda ghall-hajja
ta’ dejjem tragikament nhar
it-28 ta’ Dicembru 2019 fl-
etata’ 67 sena.

Carmen Kkienet tista’ tghid ommi tal-kazin;
ovvjament flimkien ma’ ohtha Vivie. Dejjem
flimkien kont tarahom, sakemm Vivie hallitna
fl-2016. Imma nahseb li mhux lili biss kienu
adottaw, specjalment meta dak iz-zmien in-nisa
li kienu jkunu regolarment il-kazin kienu ftit.
Carmen kienet mara dejjem ferrehija u kont
tkun taf fejn qieghed maghha. Lill-Ghaqda
kienet thobbha bis-serjeta. Meta tkun gejja xi
okkazjoni kont taraha tmidd idejha ghax-
xoghol u tghaqqad grupp ta’ nisa ohra biex
inaddfu fejn ikun hemm bzonn. Mhux l-ewwel
darba li kienet tinqala’ xi persuna importanti 1-
kazin minghajr mistennija, u jien kont
incemplilha fl-ahhar minuta, ghax inkun insejt
nghidilha qabel, biex tic¢ekkja li kollox hemm
fl-ahjar kundizzjoni. Nahseb kien ikollha aptit
tkellimni sew bil-Malti, u kien ikollha ragun

biex tbigh, imma qatt ma
qgaltli xejn hlief “Iva, sejra”, u
kienet thalli kollox minn
idejha u terhilha lejn il-
kazin. Serviet ghal hafna
snin fil-Kumitat tan-Nisa, u
kienet l-ewwel mara li
dahlet fil-Kumitat Direttiv
tal-Ghaqda taghna, fi Zzmien
meta nisa fil-kumitati tal-
kazini fMalta u Ghawdex
kont tghoddhom fuq is-
swaba ta’ id wahda. Cert li
fil-lista tal-prijoritajiet
taghha, wara zewgha Frans
u I-familja taghhom, il-Kazin
kien ta’ fuq nett u kwazi
tghid li ghexet hajjitha kollha ghal u fil-kazin.
Fil-festi tal-Milied u tal-Ghid kienet thobb
taghmel il-helu tradizzjonali, u kien jigiha tajjeb
ghax hafna drabi kienet iddewwaqni minn dak
li tkun ghamlet. U nahseb li fuq il-helu konna
ged nitkellmu l-kazin madwar mejda b’kikkra
te quddiembha, ftit wara I-funeral ta’ Charlie, ftit
sighat qabel hallietna habta u sabta biex tmur
tiltaga’ m’ohtha Vivie ghand il-Mulej. Kien nhar
1-4 ta’ Jannar 2020 fl-eta ta’ 71 sena.

[s-so¢jeta ingenerali hadet hafna minghand
Toni, Charlie u Carmen, u minghand il-bosta
nies ohra li bhalhom taw il-kontribut volontarju
taghhom fil-komunita, u ta’ dan ghandna
ghalfejn nirringrazzjawhom. L-Ghaqda Muzikali
Imperial kompliet timxi 'l quddiem matul is-
snin ghax kienet u ghadha moghnija b’nies bhal
dawn li hadmu u ghadhom jahdmu qatigh b’risq
l-ghanijiet li ghalihom kienet imwaqqfa I-
Ghaqda taghna disghin sena ilu. Ghalhekk I-
Ghagda Muzikali Imperial, li huma tant kienu

jhobbu minn qalbhom, tathom l-ahhar tislima
minn qalbha u minn qalb il-membri kollha billi
akkumpanjat waqt il-funeral taghhom. Dan
ukoll bhala gest Zghir ta’ apprezzament lejn il-
familjari taghhom 1li min jaf kemm -il darba
¢cahhdu minnhom sabiex huma setghu jahdmu
fi hdan 1-Ghaqda taghna.

Personalment, ninsab ferm grat u onorat li
kont naf 1i dawn it-tlett ihbieb u kollegi, li
flimkien ma’ hafna nies ohra ghallmuni
immens. It-taghlim li hadt minghandhom ma
tiehdu qatt minn fuq il-bank tal-iskola, jew
minn fuq il-kotba. Taghlim bil-fatti u mhux bid-
diskors biss ta’ kif tghix fghaqda u ta’ kif
tahdem ghal interess komuni u mhux dak
personali. Toni, Charlie u Carmen dan il-
principju ta’ solidarjeta u volontarjat haddnuh
u ghexubh fil-prattika.

[I-Mulej jaghtihom il-mistrieh ta’ dejjem kif
tassew jixirgqilhom u jaghti s-sabar lill-familji
taghhom.

